
AMALIY SAN’AT DARSLARIDA TALABALARNI  INNOVATSION  
FAOLIYATGA TAYYORGARLIKNI TAKOMILLASHTIRISH VA 
RIVOJLANTIRISHNING METODIK ASOSLARI 

 
 KALIT SO‘ZLAR:   ANNOTATSIYA  

amaliy san’at, ta’lim, 
metodika, malaka, ko’nikma, 
zamonaviy ta’lim metodlari, 
ta’lim samaradorligi, 
interfaol metodlar, 
innovatsion metodlar, ta’lim 
oluvchilar, ta’lim 
beruvchilar, o‘quv materiali 

Maqolada oliy ta’limda amaliy san’at darslarida ta’lim 
samaradorligini oshirish maqsadida o‘quv jarayoniga zamonaviy 
innovatsion faoliyatdan foydalanishning ahamiyati to‘g‘risida 
fikr yuritilgan va taklif-mulohazalar keltirilgan. 

 

KIRISH  

 “Eng katta boylik – bu aql-zakovat va ilm, eng katta meros – bu yaxshi tarbiya, eng 

katta qashshoqlik – bu bilimsizlikdir.”2      

Ta’lim oluvchilar bilimi, ko‘nikmasi va malakalari zamon talablariga javob beradigan 

darajada bo‘lishini ta’minlash maqsadida pedagog xodimlarga yuklangan vazifalar 

nihoyatda salmoqli va mas’uliyatlidir. Bu vazifani ado etish uchun o‘qituvchilar qaysi 

turdagi ta’lim muassasasida mehnat qilishidan qat’iy nazar doimiy ravishda o‘z ustilarida 

mustaqil ishlashlari, malakalarini oshirib borishlari va ilmiy ijodiy izlanishlari zarurdir. 

 Bugungi kun oʻqituvchisidan oʻziga ishonib topshirilgan maʼsuliyatli vazifani 

sidqidildan ado etish, kasbiy faoliyatida zamon bilan hamqadam faoliyat olib borish talab 

etiladi. Avvalo, har bir oʻqituvchi oʻz kasbiga mehr va maʼsuliyat bilan yondoshib, oʻtadigan 

har bir soat darsini muqaddas bilib yondoshib, oʻtadigan har bir soat darsni muqaddas bilib, 

unga zarracha xiyonat qilib boʻlmasligini his etish lozim. Buning uchun kundalik darsga 

puxta tayyorgarlik koʻrishi, eng zamonaviy texnologiyalarni oʻz faoliyatida qoʻllay turib, dars 

sifati va samaradorligini taʼminlay bilishi lozim. 

MUHOKAMA  

Oliy oʻquv yurtlarida bugungi dolzarb vazifalardan biri bu, darslarda taʼlim 

samaradorligini oshirishga xizmat qiluvchi ilgʻor pedagogik innovatsion faoliyatdan unumli 

va oʻz oʻrnida foydalanishdir. Hozirgi kunda darslarni tashkil etishning zamonaviy 

usullaridan biri innovatsion metodlardan foydalanishiga keng ahamiyat qaratilmoqda. 

Innovatsion metodlar yordamida har bir darsda oʻquvchilarni faol qilish jarayoniga undash, 

mustaqil ravishda aqliy faoliyatinini rivojlantirishga imkoniyat yaratish mumkin. 

Bo‘lajak rassom-o‘qituvchisini innovatsion pedagogik faoliyatga tayyorlashda 

umumpedagogik tayyorgarlikning yetarli emasligi, bu faoliyatga maxsus tayyorlashga 

qaratilgan ishlarni amalga oshirishni talab etadi. Bizning nazarimizda, bo‘lajak rassom-

o‘qituvchisining pedagogika OTMdagi predmetli tayyorgarligini shakllantirishning 

                                                             
2 Mirziyoyev Sh.M. O‘qituvchi va murabbiylar kuniga bag‘ishlangan tantanali marosimdagi nutqidan.30.09.2020 

innovatsion muhitini yaratish; talabalarning pedagogika, pedagogik texnologiyalar, axborot 

texnologiyalari hamda tasviriy san’at fanlari bo‘yicha egallagan bilimlariga tayanuvchi 

maxsus integrativ kursning ta’lim amaliyotiga kiritilishi; pedagogik amaliyotni talabalarda 

innovatsion pedagogik faoliyatning boshlang‘ich tajribalarini shakllantirishga yo‘naltirish 

bilan ularni innovatsion pedagogik faoliyatga ham psixologik ham predmetli-metodik 

tayyorlash mumkin bo‘ladi. 

NATIJALAR 

Innovatsiya - lotincha so‘z bo‘lib, “yangilik kiritaman, tatbiq etaman, o‘zgartiraman” 

degan ma’noni bildirib, u quyidagi usullardan iborat. 

1. Modellashtirish (trenirovka). 2. Namoyish qilish. 3. Kichik guruhlarda bo‘lish. 

4. Aqliy hujum. 5. Tanqidiy tafakkur. 6. Debatlar. 7. Nuqtai nazaring bo‘lsin. 8. Har kim har 

kimga o‘rgatadi. 9. Rolli o‘yinlar. 10. Muayyan  holatni (vaziyatni) o‘rganish. 11. 

Modifikatsiyalangan ma’ruza.  12. O‘yinlar. 13. Bingo. 14. Axborot texnologiyalari 

(kompyuter) yordamida. 

       O‘qitishning innovatsion usullaridan foydalana bilish va amalga oshirish 

O‘qituvchi quyidagilarni bilishi lozim: 

 innovatsion texnologiya tushunchasi, uning mazmun-mohiyati; 

 ta’lim maqsadini amalga oshirishda innovatsion texnologiyalarning o‘rni va 

roli; 

 fanlar bo‘yicha innovatsion texnologiyalarni qo‘llash prinsiplari; 

 ta’limiy va ishchanlik o‘yinlari; 

 muammoli rivojlantiruvchi ta’lim metodlari; 

 talabalarning mustaqil faoliyatlarini tashkil qilish va ta’minlash yo‘llari; 

 talabalarning  mustaqil ishlash mahoratini oshirish usullari; 

 ko‘rgazmali o‘qitish usullari; 

 imitatsiya o‘quv-mashg‘ulotlari; 

 ta’lim-tarbiyani faollashtiruvchi usullar. 

 

         Amaliy san’at darslarini o'tish jarayonida innovatsion yondashuv yo`llarini 

o`rgatish metodikasida turli hil innovatsion texnologik metodlardan foydalanishimiz 

mumkin. Amaliy san’at darslarida nostandart testlar orqali talabalarning kreativ fikrlash 

samaradorligini oshirish maqsadi mavjud. 

Amaliy va badiiy bezak san'ati fanidan nosstandard testlar: 

1. Spektr ranglarni ketma ketlikda aniqlang va jadvalga har bir yozuv ostiga mos 

raqamlarni yozing. 

2.Ranglarni nomlarini aniqlang va jadvalga har bir yozuv ostiga raqamlarni yozing 

1.Spektr , 2.asosiy , 3. Iliq , 4. Sovuq , 5. Axromatik , 6. Xromatik , 7. Yorqin 

 
2. Naqqosh ustalarni aniqlang va jadvalga har bir rasm ostiga mos raqamlarni 

yozing. 

1.Toir To`xtaxo`jayev , 2. Jalil Xakimov, 3. Yoqubjon Raufov , 4. Saidmahmud 

Norqo`ziyev 

 
3.To`g`ri javob. 

4.Naqsh qutisini ketma-ket bosqichlarda tasvirlanganligini aniqlang va jadvalga har 

bir rasm ostiga mos raqamlarni yozing. 

 
4.To`g`ri javob 

 
5.Namunadagi naqshning ichki va tashqi zamini, xamda elementlarini nomini, 

rangini tartib bo‘yicha yozing. 

 
5.To`g`ri javob. 



Journal of Academic Research and Trends in Educational Sciences (JARTES) 
VOLUME 1, ISSUE 11 / ISSN 2181-2675 

 
 

215  
 

 
XULOSA. 

        Ushbu innovatsion metod orqali ta’lim oluvchilar berilgan mavzu bo‘yicha 

o‘zlarining bilimlarini qisqa va aniq ifoda eta oladilar. Bundan tashqari ushbu innovatsion 

metod orqali ta’lim oluvchilarni muayyan mavzu bo‘yicha baholash imkoniyati yaratiladi. 

Bunda ta’lim oluvchilar o‘zlari bergan savollariga boshqa ta’lim oluvchilar bergan 

javoblarini baholashlari va ta’lim beruvchi ham ta’lim oluvchilarni ob’yektiv baholashi 

mumkin. 

“nostandart test” innovatsion metodining afzalliklari:  

-o‘tilgan materialining yaxshi esda qolishiga yordam beradi;  

-barcha ta’lim oluvchilar ishtirok etadilar;  

-har bir ta’lim oluvchi o‘zining baholanishi mas’uliyatini his etadi; 

-o‘z fikrini erkin ifoda etish uchun imkoniyat yaratiladi. 

        Ana shunday innovatsio metodlar yordamida tashkil etilgan dars mashg‘ulotlari 

o‘quvchilar uchun qiziqarli bo‘lib, ularni yangi bilimlarni samaraliroq o‘zlashtirishlariga 

omil bo‘la oladi. 

